
43. श्री बीरेन्द्र प्रसाद वैश्यः  
      क्या विदेश मंत्री यह बताने की कृपा करेंगे किः

(1) क्या केन्द्रीय सरकार 'लुक ईस्ट पॉलिसी' की परिकल्पना करते हुए पूर्वोत्तर-कुनमिंग व्यापार कॉरीडोर की संभावनाओं को बढ़ाने के लिए म्यांमार के रास्ते असम स्थित लेडो को चीन स्थित कुनमिंग युन्नान से जोड़ने वाले ऐतिहासिक स्टिलवेल मार्ग को पुनः खोलने के साथ-साथ उसमें सुधार करने का विचार रखती है; यदि हां, तो तत्संबंधी ब्यौरा क्या है और यदि नहीं, तो इसके क्या कारण हैं; और
(2) सरकार द्वारा 'लुक ईस्ट पॉलिसी' की घोषणा और प्रारंभ से विशेषकर भारत के पूर्वोत्तर भागों से सटे पड़ोसी देशों के साथ व्यापार और वाणिज्य को बढ़ावा देने की दिशा में किए जा रहे उपायों और अब तक हासिल की गई उपलब्धियों का ब्यौरा क्या है?
उत्तर
विदेश राज्य मंत्री
(श्री ई. अहमद)

(क) 

सरकार भारत तथा म्यांमा के बीच संपर्क संवर्धन को सर्वाधिक प्राथमिकता देती है। यह सरकार की पूर्वोन्मुखी नीति का एक मुख्य स्तंभ भी है। इस प्रयास में सरकार ने म्यांमा के लिए भूतल मार्ग खोलने के लिए कई पहल कदमियां की हैं जिनमें त्रिपक्षीय राजमार्ग परियोजना, 
कलादान बहुविध पारगमन परिवहन परियोजना, री टिड्डिम सड़क परियोजना तथा इंफाल-मंडाले बस सेवा शामिल है। ये परियोजनाएं सड़क, सीमा व्यापार, पर्यटन तथा लोगों के आपसी संपर्क को संवर्धित करेंगी। स्टिलवेल सड़क को पुनः खोलने का मामला विचारधीन नहीं है। 

(ख)

सरकार ने म्यांमा तथा पूर्वोत्तर भारत के बीच व्यापार तथा वाणिज्य को सुविधाजनक बनाने के लिए कई उपाय किए हैं। इनमें (1) व्यापार योग्य वस्तुओं की सूची में वस्तुओं को 62 तक बढ़ाकर सीमा व्यापार में विस्तार करना तथा सुविधाजनक बनाना, (2) म्यांमा के साथ सीमा व्यापार करार, जिसके अंतर्गत 2004 में मोरेह (मणीपुर)-तामू (म्यांमा) तथा जोखतार (मिजोरम)-री (म्यांमा) में सीमा व्यापार केंद्र स्थापित किए गए थे, पर हस्ताक्षर करना (3) 2008 में मोरे-तामू तथा जोखतार-रीसीमा व्यापार केंद्रों में सीमा व्यापार का सामान्य व्यापार में उन्नयन करना (4) भारत-म्यांमा सीमा व्यापार समिति की नियमित बैठकें आयोजित करना (5) भारत-म्यांमा सीमा पर 10 स्थानों पर सीमा हाट स्थापित करने का निर्णय (6) मोरे पे एकीकृत जांच केंद्र स्थापित करना (7) मंडाले-इंफाल बस सेवा शुरू करने की पेशकश  (8) मई, 2013 में मोनीवा में क्षेत्रीय निवेश एवं व्यापार शिखर सम्मेलन में मणीपुर के माननीय मुख्यमंत्री के नेतृत्व में व्यापारियों सहित भारतीय प्रतिनिधिमंडलों की सहभागिता (9) मंडाले में मणीपुर हस्तशिल्प एवं हथकरघा प्रदर्शनी आयोजित करना तथा (10) नवंबर, 2013 में नौंवें पूर्वोत्तर व्यापार शिखर सम्मेलन में भाग लेने के लिए मंडाले तथा सागेंग के मुख्यमंत्रियों के नेतृत्व में म्यांमा के शिष्ट मंडल की इंफाल एवं डिब्रूगढ़ की यात्रा शामिल है। 
****

